MINUTI

KAMRA TAD-DEPUTATI

IT-TNAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 2

It-Tnejn, 20 ta’ Mejju 2013

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6:43p.m. 

L-Onor. Tonio Fenech, President tal-Kumitat, ippreseda.

PREŻENTI

L-Onor. Marie Louise Coleiro Preca (Ministru għall-Familja u Solidarjetà Soċjali) (sostituta); l-Onor. Konrad Mizzi (Ministru għall-Enerġija u Konservazzjoni tal-Ilma); l-Onor. Owen Bonnici (Segretarju Parlamentari għall-Ġustizzja); l-Onor. Chris Agius; l-Onor. Justyne Caruana; l-Onor. Kristy Debono u l-Onor. Claudio Grech kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 1 li saret fid-29 ta’ April, 2013 kienu konfermati.

KORRISPONDENZA

L-Iskrivana tal-Kumitat infurmat lill-Membri li kienet irċeviet din il-korrispondenza:

Korrispondenza datata 8 ta’ Mejju, 2013 mingħand is-Sur Mario Borg, Direttur Ġenerali fid-Dipartiment tat-Taxxi Interni, b’risposta għad-domandi li kien għamel l-Onor. Chris Agius f’Laqgħa Nru. 1 tal-Kumitat.

Kopja ta’ din il-korrispondenza kellha titqassam lill-Membri tal-Kumitat.


RAPPORT ANNWALI TAL-AWDITUR ĠENERALI GĦAS-SENA 2011
Arrears of Revenue – Ministry of Education, Employment and the Family

Il-Kumitat stieden lis-Sur Anthony C. Mifsud, Awditur Ġenerali, sabiex jieħu parti fil-Kumitat.

Is-Sur Mark Musù, Segretarju Permanenti fil-Ministeru tal-Familja u Solidarjetà Soċjali; is-Sur Andrè Vassallo Grant u s-Sinj. Carmen Dalli, Direttur Ġenerali u Direttur Finanzi fil-Ministeru għall-Edukazzjoni u x-Xogħol rispettivament; u s-Sur Edward Buttigieg, Aġent Direttur Ġenerali fid-Dipartiment tas-Sigurtà Soċjali, ħadu sehem fil-Kumitat fejn sarulhom mistoqsijiet dwar is-suġġett imsemmi.

Il-Kumitat temm id-diskussjoni dwar dan l-item.

Rapport Annwali tal-Awditur Ġenerali għas-sena 2011
Foundation for Social Welfare Services – Aġenzija Sapport


Is-Segretarju Permanenti fil-Ministeru għall-Familja u Solidarjetà Soċjali u s-Sinj. Sina Bugeja, Chief Executive Officer tal-Foundation for Social Welfare Services, ħadu sehem fil-Kumitat fejn saruhom mistoqsijiet dwar l-imsemmi rapport.

Fuq talba tal-Onor. Claudio Grech, is-Sinjura Sina Bugeja qiegħdet fuq il-Mejda tal-Kumitat:

P.L. 1	Kopja tal-feedback tal-Fondazzjoni b’reazzjoni għall-kummenti u r-rakkmandazzjonijiet tal-Awditur Ġenerali, flimkien mal-miżuri korrettivi li ttieħdu mill-istess Fondazzjoni wara l-audit li kien sar lill-Aġenzija Sapport mill-Uffiċċju Nazzjonali tal-Verifika għas-sena finanzjarja 2011.

Iċ-Chairman tal-Kumitat ġibed l-attenzjoni tal-Membri tal-Kumitat dwar il-mod kif għandhom isiru l-interventi fil-laqgħat, ċioè li l-Membri jagħmlu domandi lill-uffiċjali pubbliċi responsabbli mill-eżekuzzjoni tal-policy tal-Gvern tal-ġurnata dwar l-entitajiet li jaqgħu taħthom.

Il-Kumitat temm id-diskussjoni dwar dan l-item.


Fit-8:23p.m. iċ-Chairman aġġorna l-Kumitat għal nhar it-Tlieta, 4 ta’ Ġunju 2013 b’din l-aġenda:

1. Minuti; 

2. Performance Audit Report by the Auditor General on Tackling Drug Use in Malta; u

3. Performance Audit Report by the Auditor General on Employment Opportunities for Registered Disabled Persons.

